
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar il-Hamis, 9 ta’ Novembru, 2023.

Numru 1

Rikors numru 1184/2008/1 GM

Greenlines Environmental Services Limited (C-14868)
V.

Julian Falzon

II-Qorti:

1. Din hija sentenza dwar appell imressaq minn Julian Falzon kontra
sentenza moghtija mill-Prim’Awla tal-Qorti Civili fit-28 ta’ Marzu, 2019,
fejn din lagghet it-talbiet tal-kumpanija attrici billi: (i) iddikjarat i t-trakk bin-
numru ta’ registrazzjoni EBA 235, illum GLS 017, huwa milqut b’difetti

mohbija u serji li jgibuh mhux tajjeb ghall-ghan li ghalih inxtara mill-

kumpanija attrici minghand il-konvenut; (ii) hassret il-bejgh tal-imsemmi
trakk; (iii) ordnat lill-konvenut irodd lura lill-kumpanija attri¢i s-somma ta’
€12,000 bhala parti mill-prezz li lahaq thallas fuq dan il-bejgh; (iv) ordnat
li tithassar kull kambjala pendenti u dovuta dwar I-imsemmi bejgh; (v)
illikwidat d-danni mgarrba mill-kumpanija attri¢i fis-somma ta’ €2,195.67;
(vi) ikkundannat lill-konvenut ihallas lill-kumpanija attrici s-somma totali
ta’ €14,195.67 bl-imghaxijiet mill-jum tas-sentenza sad-data ta’ meta jsir

il-hlas; u (vii) ordnat lill-konvenut ihallas I-ispejjez tal-kawza.

Dahla

2. B’rikors mahluf tas-27 ta’ Novembru, 2008, il-kumpanija attrici
fissret li fit-13 ta’ Gunju, 2008, hija xtrat minghand il-konvenut tipping
truck tal-ghamla Ford, bi krejn mieghu, bin-numru ta’ registrazzjoni EBA
235, illum GLS 017, ghall-prezz ta’ €16,000. Spjegat li wara li sehh dan
il-bejgh hija skopriet li dan it-trakk kien milqut b’difetti mohbija u seriji li ma
jaghmluhx tajjeb ghall-ghan li ghalih intxara, tant li dan it-trakk ma setax
jintuza aktar. Tenniet li minbarra dan, wara li xtrat it-trakk hija rrizultalha
li d-deskrizzjoni tat-trakk ma tagbilx ma’ dak li hemm imnizzel fuq il-log
book tieghu. Sahqet ukoll li hija kienet gieghda ggarrab danni kbar ghaliex
kellha tikri trakk iehor sabiex twettaq ix-xoghol li kellu jsir bit-trakk li xtrat
minghand il-konvenut. Issoktat tghid li hija ddepozitat it-trakk ghand
kunsinnatarju u sejhet lill-konvenut sabiex jersaq ghat-thassir tal-bejgh

billi jiehu lura t-trakk u jrodd lura |-prezz li thallas lilu minnha. Madankollu,

il-konvenut m’ghamel xejn minn dan.

3. Minhabba f'hekk, hija fethet din il-kawza u talbet lill-Prim’Awla tal-
Qorti Civili sabiex:

«1. Tiddikjara illi t-trakk bin-numru ta’ registrazzjoni EBA 236 (illum
GLS 017) hu milqut b’difetti mohbija u setrji li jirenduh mhux tajjeb
ghall-ghan i ghalih inxtara tant li ma jistax jintuza u li jezistu
diskrepanzi bejn it-trakk u d-deskrizzjoni li hemm fil-log book tal-istess
trakk.

2. Konsegwentement tiddikjara rexiss u rizolut I-imsemmi bejgh tat-
trakk maghmul mill-intimat lis-socjeta rikorrenti.

3. Tikkundanna lill-intimat sabiex jirrifondi lis-soc¢jeta rikorrenti s-
somma ta’ sittax-il elf ewro (€16,000) rapprezentanti I-prezz ta’ dan it-
trakk.

4. Tordna illi igu mhassra u kancellati kwalunkwe kambjali pendenti u
dovuti dwar il-bejgh ta’ dan it-trakk.

5. Tillikwida d-danni kagunati lis-socjeta rikorrenti minhabba [-fatt li t-
trakk mixtri minnha ma jistax jintuza sabiex isir ix-xoghol li nxtara
ghalih, u tillikwida wkoll I-ispejjez Ii jridu jithallsu lill-kunsinnatarju tat-
trakk.

6. Tikkundanna lill-intimat sabiex ihallas lis-soc¢jeta rikorrenti d-danni
kollha hekk likwidati.

Bl-imghaxijiet u bl-ispejjez inkluzi dawk tal-mandat ta’ sekwestru li gie
intavolat ma’ dan ir-rikors kontra l-konvenut li gie ingunt ghas-
subizzjoni.»

4. Fit-22 ta’ Jannar, 2009, ressaq it-twegiba mahlufa tieghu Julian
Falzon fejn qal:

«1. llli t-tipping truck Ford mghammar bi krejn bin-numru ta’
registrazzjoni EBA 235, illum GLS 017 ma huwa milqut b’ebda difetti
latenti.

2. llli gabel il-bejgh tal-vettura inkwistjoni, is-socjeta attrici kienet
infurmata mill-attur bid-differenzi fid-deskrizzjoni bejn it-trakk u d-
deskrizzjoni li hemm fil-log book tal-istess trakk bil-ftehim illi d-
diskrepanzi li kien hemm jigu regolarizzati mis-socjeta attrici
akkwirenti tal-istess trakk.

3. llli ghal kull dannu soffert mill-istess trakk tahti ghalih biss is-socjeta
attrici b’konsegwenza ta’ strapazz zejjed u uzu hazin tal-istess vettura.

4. llli per konsegwenza, ma hemm I|-ebda bazi li fugha I-bejgh tal-
istess trakk ghandu jigi rexiss.

5. llli I-kambjali pendenti u dovuti dwar il-bejgh ta’ dan it-trakk
ghandhom jibqghu vigenti u jigu infurzati stante li jirrapprezentaw
ammont li ghadu dovut mis-socjeta rikorrenti versu I-konvenut rigward
l-istess trakk.

6. llli ghar-ragunijiet esposti, |-ebda hlas ghal danni reklamati mis-
socjeta attrici jew spejjez imhallsa mis-socjeta attrici ghall-kirja ta’

trakk iehor u spejjez kon¢ernanti I-kunsinnatarju tal-vettura inkwistjoni
ma huma dovuti mill-konvenut.»

5. B’sentenza moghtija fit-28 ta’ Marzu, 2019, il-Prim’Awla tal-Qorti
Civili qatghet il-kawza b’dan il-mod:
«(1) tiddikjara li t-trakk EBA 235, illum GLS 017 huwa milqut b’difetti
mohbija u serji li jgibuh mhux tajjeb ghall-ghan li ghalih inxtara mill-
attrici minghand il-konvenut.

(2) tiddikjara rexiss dan il-bejgh.

(3) tikkundanna lill-konvenut jirrifondi €12,000 rapprezentanti I-parti
mill-prezz li lahaq thallas.

(4) tordna li jigu mhassra kwalunkwe kambjali pendenti u dovuti dwar
I-imsemmi bejgh.

(5) tillikwida d-danni fis-somma ta’ €2,195.67.
(6) tikkundanna lill-konvenut ihallas I-istess somma ta’ €14,195.67.
Bl-imghaxijiet mid-data ta’ din is-sentenza sad-data tal-eventwali hlas
effettiv u bl-ispejjez a kariku tal-konvenut.»

6. Ir-ragunijiet moghtija mill-Prim’Awla tal-Qorti  Civili ghaliex

iddecidiet il-kawza b’dan il-mod kienu dawn:

«(IV) KONSIDERAZZJONIJIET

llli min jallega jrid jipprova u ghalhekk sta ghall-konvenut |i jipprova li

x-xazi tghawweg minhabba uzu hazin mill-impjegati tal-attrici. Dwar
dan jistrieh fuq ix-xhieda ta’ David Pace, ex-impjegat tal-attri¢i li wara
li ghaddew madwar sentejn mill-bejgh u wara li kellu xi kwistjonijiet
mal-attri¢i, deherlu li kellu minn jeddu jmur jaghmel affidavit li fih
sahansitra ghadda gudizzju kontra I-attri¢i, ghalkemm la mill-affidavit
innifsu u langas mill-kontroezami ma jirrizulta li ra xi impjegat juza t-
trakk b’mod hazin. Dan apparti li gie kontradett bil-kbir minn John
Callus, il-Bugi. ll-konvenut isostni li dan mhux fededenju ghaliex kien

lIli I-konvenut jecepixxi, b’mod lakoniku, li ma kien hemm |-ebda difett
mohbi. Jirrizulta mill-ittra elettronika tal-avukat tieghu li qabel il-kawza
allega li kienet kundizzjoni tal-bejgh li x-xazi kellu jigi nfurzat mill-
attrici. Wara li I-attrici cahdet din I-allegazzjoni, il-konvenut biddel dak
li jinghad fl-affidavit bi spjegazzjonijiet inverosimili ghall-ahhar;

llli mbaghad fin-nota ta’ sottomissjonijiet il-konvenut jispjega I-
eccezzjoni tieghu li ma kien hemm |-ebda difett mohbi billi jic¢ita I-
Artiklu 1425 tal-Kodici Civili u jsostni li Zammit tas-socjeta attrici hadet
maghha persuna esperta (Rapinett), ezaminat it-trakk, u allura
messha ndunat bid-difett. Issa Rapinett ghalkemm ghandu
esperjenza tat-thaddim ta’ trakk simili, bl-ebda mod ma jista’ jissejjah
espert, kif qal huwa stess. Skont I-Artiklu 1425, “l-bejjiegh ma jwegibx
ghad-difetti li jidhru, illi x-xerrej seta’ jsir jaf bihom wahdu’;

lli mir-rapport tal-inginier Magri, jirrizulta li t-trakk kien originarjament
refrigerated truck jigifieri li wara kellu kaxxa-frigg. Din tnehhiet u
minflokha twahhal il-krejn. Skont ir-regolamenti tal-ADT, din il-
konverzjoni, billi hija wahda magguri, kellha tigi Ccertifikata minn
inginier mekkaniku licenzjat izda meta staqsa ghal dan i¢c-Certifikat il-
konvenut ma pproducihx;

llli minhabba I-mod generiku ta’ kif giet ikkonfezzjonata I-ec¢ezzjoni
dwar in-nuqqas ta’ difett mohbi, din il-Qorti sejra tqis: (i) x’inhu difett
mohbi u I-grad korrispondenti ta’ diligenza mehtiega fix-xerrej u (ii)
jekk id-diligenza tistax titlob li x-xerrej igabbad espert biex jezamina I-
haga li jkun sejjer jixtri;

llli skont I-Artikolu 1425 tal-Kodici Civili, “il-bejjiegh ma jwegibx
ghad-difetti illi jidhru, illi x-xerrej seta’ jsir jaf bihom wahdu” —
“avrebbe potuto da se stesso conoscere” kien jghid it-test Taljan.
Dispozizzjoni din originali tal-istess Kodici, li qatt ma giet emendata
jew mibdula. Sfortunatament, Dingli, il-conditor tal-Kodici, ma jghid
xejn dwar minn fejn gieb din in-norma. Skont sentenza tal-Qorti tal-
Appell tal-1959 — Gerada v. Attard - dan I-Artiklu jagbel kelma
b’kelma ma’ dispozizzjonijiet analogi fil-Kodi¢i Taljan u [|-Kodici
Franéiz. Il-Kodi¢i Civili Franéiz, anke kif inhu llum wara emendi
estensivi, jaqra hekk: “Le vendeur n’est pas tenu des vices
apparent et don’t I'acheteur a pu se convaincre |lui-méme” — u
ghalhekk baqa’ identiku ghall-Artikolu 1425. II-Kodic¢i Taljan tal-1942
biddel id-dispozizzjoni precedenti li kien hemm fl-ewwel kodici Civili

Taljan, u llum jagra hekk: “Non é dovuta la garanzia se al momento
del contratto il compratore conosceva i vizi della cosa; parimenti
non é dovuta, se i vizi erano facilmente riconoscibili, salvo, in
guesto caso, che il venditore abbia dichiarato che la cosa era
esente da vizi”,

llli I-istess Gerada v. Attard tghid li I-maggoranza tal-awturi kemm

li ma jkunx jithem huwa obbligat igabbad espert; min-naha l-ohra, il-
gurisprudenza Taljana u Franciza kienet maqsuma fir-rigward.
Imbaghad il-Qorti kkummentat hekk dwar il-gurisprudenza Maltija:
“...mill-ezami tal-gurisprudenza taghna wiehed jista’ jirrikava illi I-idea
prevalenti hi dik li, meta biex wiehed jasal biex jinduna bil-vizzju jkun
hemm bzonn ta’ ghajn ta’ espert, hemm il-vizzju anki jekk |-espert
ma giex imfittex”:

llli minn Zmien Gerada v. Attard sal-lum, minn ricerka li ghamlet din
il-Qorti, jidher li |-gurisprudenza Maltija xejn ma kienet wahda
konkordi, u s-sentenzi huma maqsuma bejn dawk li jghidu li x-xerrej
huwa obbligat jitlob |-assistenza ta’ espert u dawk li jwiegbu fin-
negattiv. Din il-Qorti tagbel mal-orjentament li x-xerrej mhux obbligat
igabbad espert, kif espress mill-Qorti tal-Appell fSanjic v. Cachia
ppronunzjata fit-2014:

«... din il-Qorti ma tagbilx mal-pozizzjoni li hadet I-ewwel Qorti fir-
rigward. L-ewwel Qorti galet li d-difett ma kienx okkult peress illi, bi ftit
attenzjoni, il-perit tal-atturi, u l-istess atturi, setghu jindunaw li kien
hemm xi haga hazina fis-saqaf ta’ kamra tal-fond in vendita, u dan
peress li, kif qal il-perit, kienet “stramba” kif kien hemm travu mas-
saqaf ta’ kamra zghira.

“Il-ligi, pero, ma tesigix li xerrej ta’ fond jikkonsulta ruhu ma’ perit
arkitett biex dan jezamina I-fond gabel ma jixtrieh. Kif galet din il-Qorti
fil-kawza klassika in materja, dik bl-ismijiet Elorian v. Desira, deciza
fid-9 ta’ Gunju 1969... il-vizzju hu okkult jekk ix-xerrej ma setax ikun
jaf bihom wahdu; in-natura, apparenti jew okkulta, ta’ difett ghandha
tigi kkunsidrata in rapport tal-kapacita u konjizzjoni komuni tal-
bnedmin u mhux bizzejjed biex id-difett jigi ritenut apparenti, ic-
Cirkostanza li s-sussistanza tieghu tista’ tigi rilevata minn bniedem tal-
arti jew perit (ara Kollez. Vol. XXXV.i.307; Vol. XXXIV.ii.612; Vol.
XXXVIILi.279 u Vol XXXIX.i.549). Din il-Qorti qalet b’mod c¢ar illi
‘assistenza teknika filwaqt tax-xiri mhux mehtieg’.

“Din il-pozizzjoni hija sostnuta b’decizjonijiet ohra. Hekk, perezempju,
il-Prim’Awla tal-Qorti Civili fil-kawza Abela et v. Micallef et, deciza fid-
9 ta’ Jannar 2012, qalet illi:

«In  kwantu ghan-natura okkulta tad-difett hu pacifiku mill-
gurisprudenza illi d-difett ikun mohbi meta ma jkunx facilment reperibbli
ghal bniedem mhux tas-sengha’ (ara Josephine Mallia vs Emanuel
Abela et”, App Civ 1.06.2007)...»

“Rilevanti wkoll huwa dak li qalet il-Prim’Awla tal-Qorti Civili fil-kawza
Dimech v. Camilleri, deciza fid-29 ta’ Marzu 2012 fis-sens li gej:

«Din il-Qorti tqis din is-sottomissjoni bhala irrilevanti ghaliex it-test tal-
Art. 1425 huwa car u inekwivoku fis-sens illi dak li huwa rilevanti
mhuwiex x’jghid haddiehor sabiex id-difett isir apparenti (u allura ma
jibgax mohbi) izda I-kriterju determinanti huwa jekk ix-xerrej setax isir
jaf bid-difett WAHADU. Mela ladarba rrizulta li l-atturi ma setghux
jirriskontraw id-difett wahedhom ghax ma kienx jidher (kif ikkonfermat
l-istess konvenuta), huwa irrilevanti li maghhom kien hemm persuna
teknika li setghet taghmel ac¢certamenti ohra li kienu jmorru oltre s-
sempli¢i kostatazzjoni de visu.»

“Fl-istess sens hija s-sentenza li tat din il-Qorti fil-25 ta’ Settembru
2006 fil-kawza fl-ismijiet Tabone v. Gauci...”.

Wara kollox huwa obbligu tal-venditur li jara li jbiegh oggett fi stat
tajjeb. Hu jrid jagixxi in bona fede u mhux jaghlaq halqu dwar certi
kundizzjonijiet tal-istruttura. Kif qgalet il-Prim’Awla tal-Qorti Civili fil-
kawza Barbara v. Camenzuli, deciza fl-20 ta’ Ottubru 2005:

«F’kaz ta’ bini, huwa d-dover tal-venditur, anke jekk ma kienx hu I-
kostruttur, li jara li I-bini jkun ‘“tajjeb” ghall-iskop li ghalih se jinbiegh,
f'dan il-kaz, ta’ residenza. L-obbligu li jara li kollox hu sewwa u in regola
hu mixhut fuq il-venditur u mhux fuq ix-xerrej li, hlief ghac-cirkustanzi li
jidhru ictu oculi ghandu dritt ihalli fidejn il-venditur dwar il-vijabilita tal-
oggett.»»

llli I-Qorti ta’ Kassazzjoni Taljana stabbiliet li ghalkemm il-grad ta’
diligenza li jrid juza x-xerrej ma jistax jigi stabbilit fl-astratt imma jrid
Jitqies fic-Cirkostanzi parikolari ta’ kull kaz, dan ma ffisser qatt Ii jsarraf
fil-htiega li jigi mqabbad espert.

llli tabilhaqq, kif diga nghad, it-test tal-ligi Taljana m’ghadux identiku
ghat-test Malti u ghalhekk forsi ma jkunx ghalkollox lecitu li ssir
riferenza ghal dak li jghidu I-qrati Taljani fir-rigward. Ghall-kuntrarju, it-
test tal-ligi Franciza baqa’ identiku, minkejja t-tibdiliet radikali li saru
fil-parti tal-obbligazzjonijiet ta’ dak il-kodici, ispirat minn Napuljun
Bonaparte. ll-pozizzjoni tal-oghla Qorti Franciza, dik tal-Kassazzjoni
hi li x-xerrej m’ghandux bzonn iqabbad espert, tant li nkassat decizjoni
ta’ Qorti li qalet bil-kontra ghas-semplici raguni li meta ghamlet hekk,
dik il-Qorti ziedet kundizzjoni li ma kinitx fil-ligi:

«Ajoute a l'article 1642 une condition qu’il ne prévoit pas, l'arrét qui
reticent que le vice n’est pas cache lorsqu’il est visible par un homme
d’art auquel I'acquerer d’un immeuble doit fair appel.»

Ikkunsidrat:

“Wi kif osservat il-Qorti ta’ Napli fil-kawza Mari_c Vlassoputo, ‘1a
ricerca sulla natura dei vizii della cosa venduta, se cioé occulti o
apparenti, deve essere fatta non solo con criterio obiettivo, ma altresi
tenendo conto della pratica e delle cognizioni del compratore”.
S’intendi ma’ dan il-kriterju ghandu jkun hemm ukoll I-ezeréizzju tad-
diligenza ordinarja uzata mill-kumpratur fl-ezami tal-haga li jkun sejjer

jJixtri; b’mod i, kif ikompli jinnota Ramella, ‘da non potersi dire che
abbia prodecuto negligentemente”;

Ikkunsidrat:

[lli t-trakk inkwistjoni kien I-ewwel wiehed li xtrat I-attrici u ghalhekk ma
kellhiex esperjenza fir-rigward. Ghalhekk hija hadet maghha lil Rupert
Rapinett li kellu trakk simili. B'dagshekk ma jfissirx li kien espert imma
kellu esperjenza ta’ madwar ghaxar snin ma’ dan it-tip ta’ trakk iktar
minn Zammit. Zammit u Rapinett ma illimitawx ruhhom ghal Ii jaghtu
semplici daqqa t’ghajn fuq fuq tat-trakk. Raw li I-gabina u I-kaxxa tat-
trakk kienu joghlew; “dakinhar il-high-up armajnieh”, raw ix-xazi u I-
bejjiegh hadhom dawra bil-trakk. “lt-trakk kien tajjeb, pruvajnieh
hemmhekk quddiemu, rikeb maghna hu”. Ix-xhud ra li x-xazi kien kif
suppost; ma kienx mghawweg. Wiehed ma jistenniex Ili min mhux
espert jinduna, billi jhares lejh, li x-xazi kellu jkun irdubblat.

Skont il-konvenut stess, ghamlu xi siegha jispezzjonawh. L-attrici
qalet li hadhom dawra fit-triq u wriehom il-high-up kemm joghla.
Rapinett qal: “Dort dawra mieghu, pruvajnielu I-gerijiet u I-high-up...
Qlibnielu I-gabina biex i¢¢ekkjajna I-magna. Ftahnilu t-tapp taz-zejt u
hekk. Minn taht ittawwalt ukoll. Dawk hux. llI-high up ftahnih”;

[l huwa minnu li Zammit, assistita minn Rapinett, ma ttestjatx il-load.
Imma lanqas kieku ppruvawh ghal ftit hin ma setghu jindunaw li x-xazi
kien dghajjef; u ghalkemm Rapinett hares lejn ix-xazi ma kienx sejjer
jinduna li dan kellu xi difett. Lanqas l-inginier Frederick Azzopardi — li
hu espert - Ii hareg Certifikat tal-OHSA wara li I-konvenut ikkonverta t-
trakk u zebghu, ma kien fqaghda li jaghmel dan. Huwa rrimarka li kien
difficli ghalih li jezamina sewwa x-xazi ghaliex kien mizbugh u dan
Jghatti certi difetti, bhal xquq. Mistogsi mill-avukat tal-konvenut jekk,
mizbugh jew le, ix-xazi huwa xi haga li tarah, wiegeb hekk: “Imma x-
xazi fih certu welding ukoll. Jigifieri kieku jiena idealment mhux
mizbugh, imma ovvjament jidher”. Azzopardi xehed ukoll li ghamel it-
testijiet dwar il-piz; u li meta ghamel dan ma sab xejn hazin; imma li
ftest t'ghaxar minuti ma ffissirx li se jitghawweg ix-xazi li aktarx
Jjaghmel hekk wara hafna zmien soggett ghall-istrapazz;

llli ghalhekk jirrizulta li Zammit ghall-attrici ghamlet dawk il-
konstatazzjonijiet dwar it-trakk li wiehed jistenna minn xerrej mhux
espert, u li d-difett fit-trakk kien tali li mhux mistenni li Zammit, anke
kif assistita, kellha tinduna bihom;

Ikkunsidrat:

lIli l-attrici allegat i kien hemm diskrepanzi bejn it-trakk u d-
deskrizzjoni li hemm fil-log book tieghu. L-attri¢i xtrat Ford Cargo. IZzda
I-inginier Magri sab li ghalkemm il-kabina kienet Ford Cargo, il-
kumplament tal-vettura kien Ford D series. ll-konvenut ¢ahad li kien
Ford D series; mil-log book jirrizulta li hu Ford Cargo. Hekk ukoll
ikkonkluda I-perit tekniku. Magri gal li I-body fuq il-log book kien ghadu

mmarkat bhala refrigerated truck imma qal ukoll li dik jista’ jkun ghax

ma saritx conversion mal-ADT igifieri xi haga li tigri. Skont il-konvenut,

il-konvenuta ma pprezentatx id-Discrepancy Note u kien ghalhekk Ii t-

trakk baqa’ rregistrat bhala cargo refrigerator. Illi ghalhekk m’hemm |-

ebda irregolarita sinjifikanti bejn il-log book u t-trakk Ili sehhet b’xi tort

tal-konvenut;

Ikkunsidrat:

(V) Danni:

lI-Kodici Civili jistipula hekk fir-rigward tal-likwidazzjoni tad-danni:
«1429. (1) Jekk il-bejiiegh kien jaf bid-difetti tal-haga mibjugha, hu
obbligat mhux biss li jrodd il-prezz Ii jkun ircieva izda wkoll li jhallas id-
danni lix-xerrej.
“(2) Jekk il-bejjiegh ma kienx jaf bid-difetti tal-haga, hu obbligat biss
irodd il-prezz u jhallas lix-xerrej |-ispejjez li jkollhom x’jagsmu mal-
bejgh.»

Wi mill-atti jirrizulta Ii I-konvenut kien jaf bid-difett;

llli I-prezz kien ta’ €16,000 li minnhom thallsu €12,000 konsistenti fi
tliet kambjali ta’ €4,000 ‘il wahda;

llli bhala danni, I-attrici ppruvat li sofriet hlasijiet lil terzi biex jaghmiu
xoghol fdat lilha fllammont globali ta’ €2,195.67;

Ili I-attrici talbet ukoll bhala dannu I-prezz ta’ trakk iehor li kellha tixtri.

Dan izda ma jistax jitqies bhala parti mid-danni.»

7. ll-konvenut Julian Falzon appella minn din is-sentenza fit-22 ta’
April, 2019 u ressaq aggravju wiehed fejn fih ilmenta li I-Ewwel Qorti
haddmet il-ligi b'mod hazin ghall-fatti tal-kaz u li hija zbaljat fl-gharbiel

taghha tal-provi.

8. ll-kumpanija attrici wiegbet ghal dan |-appell fis-16 ta’ Mejju, 2023,
u hemmhekk tat ir-ragunijiet taghha ghalfejn hija temmen Ii I-appell tal-

konvenut ghandu jigi michud, fosthom billi gajmet in-nullita tal-appell

tieghu minhabba li dan tressaq wara z-zmien moghti mil-ligi.

9. Inzamm smigh fil-5 ta' Ottubru, 2023 u minn hemmhekk I-appell

thalla biex tinghata s-sentenza llum.

Konsiderazzjonijiet:

10. Qabelxejn, minhabba li fit-twediba tal-appell taghha, il-kumpanija
attri¢i gieghed tishaq li I-appell tal-konvenut Falzon tressaq barra miz-

zmien, ikun xieraq li I-ewwel tigi mistharrga din il-pregudizzjali.

11. Fit-twegiba tal-appell taghha, il-kumpanija appellata tghid li I-appell
tal-konvenut kellu jitressaq fi zmien ghoxrin jum mid-data tas-sentenza
tal-Ewwel Qorti, jigifieri sas-17 ta’ April, 2019. Hija tfisser li din il-urnata
ma kinitx btala pubblika jew il-gurnata tas-Sibt jew tal-Fadd, u ghalhekk
iz-zmien ta’ ghoxrin jum biex jitressaq l-appell ma setax jitwal skont |-
Artikolu 108 tal-Kodi¢i ta’ Organizzazzjoni u Pro¢edura Civili. B’hekk,
galadarba I-konvenut ressaq l|-appell tieghu fit-22 ta’ April, 2019, il-

kumpanija appellata tishaq li dan tressaq tard.

12. Din il-Qorti tqis li fiz-zmien li tressaq l-appell, I-Artikolu 226 tal-
Kodiéi ta’ Organizzazzjoni u Proéedura Civili kien jghid li I-appell
ghandu jsir fi zmien ghoxrin gurnata mid-data tas-sentenza tal-Ewwel

Qorti. Issa s-sentenza tal-Ewwel Qorti nghatat fit-28 ta’ Marzu, 2019,

filwaqt li I-appell tressagq fit-22 ta’ April, 2019.

13. Mal-ewwel daqga t'ghajn wiehed jista’ jahseb li I-appell tressaq
tard, peress li sar fil-hamsa u ghoxrin jum wara s-sentenza. Madankollu,
meta wiehed jivverifika mal-kalendarju tas-sena 2019, wiehed dlonk
jinteban li t-terminu perentorju ta’ ghoxrin jum kien jaghlaq fis-17 ta’ April,

2019, li kien jahbat |-Erbgha tal-Gimgha Mgaddsa.

14. Ir-regolament 9 tar-Regolamenti Dwar il-Pro¢edura Civili
(Regolament tar-Registri, I-Arkivji u |-Funzjonijiet tad-Direttur tal-
Qrati (Ghawdex) u Ufficjali Ezekuttivi Ohra tal-Qorti) (Legislazzjoni
Sussidjarja 12.21) jghid li fis-Sibtijiet, fil-btajjel pubblici, fosthom fil-
gurnata tal-Hadd (ara I-Artikolu 5(1) tal-Att Dwar il-Festi Nazzjonali u
Btajjel Pubbli¢i Ohra), u nhar |-Erbgha u I-Hamis tal-Gimgha Mqgaddsa,
ir-registri tal-grati u tribunali ta’ Malta ghandhom ikunu maghluqga ghall-
prezentata tal-atti gudizzjarji. Issa, I-Artikolu 108 tal-Kodi¢i ta’
Organizzazzjoni u Proéedura Civili jipprovdi li meta |-ahhar gurnata ta’
terminu legali tahbat fxi wahda mill-granet hawn fugq imsemmija, allura
dak it-terminu legali ghandu jitgies li jiskadi fil-jum li jigi minnufih wara, li
ma jkunx wiehed minn dawk il-jiem. Fi kliem semplic¢i, dak it-terminu legali
jigi li jaghlaq fl-ewwel gurnata tax-xoghol li jkun imiss u fil-hin li jaghlaq ir-
registru tal-Qorti (ara AIC Joseph Xuereb nomine v. Dolores Gabriele
maqtugha mill-Qorti tal-Appell fl-14 ta’ Mejju, 1993 u Alfred Debono et

v. Joseph Debono et deciza mill-Qorti tal-Appell fl-24 ta’ Novembru,

2017).

15. Kif rajna, fdan il-kaz it-terminu biex jitressaq l-appell kien jaghlaq
nhar |-Erbgha tal-Gimgha Mgaddsa. Ladarba dakinhar ir-registru tal-Qorti
kien maghlug minhabba |-Gimgha Mgaddsa sa jum I-Ghid il-Kbir, jigifieri
sal-21 ta’ April, 2019, mela allura dan |-appell seta jigi pprezentat sa nhar
it-Tnejn, 22 ta’ April, 2019, hekk kif fil-fatt sehh (ara Paul Bilocca et v.
Michele Bonavia et moghtija mill-Qorti tal-Appell (Gurisdizzjoni Inferjuri)
fid-29 ta’ Frar, 2012). Isegwi b’hekk, li I-kumpanija attri¢i mhijiex siewja

meta hija tishaq li dan l-appell tressaq barra minn zmienu.

16. Ghalhekk, din il-pregudizzjali tal-kumpanija attrici gieghda tigi

mic¢huda.

17. Nghaddu issa biex inqisu l-aggravju wahdieni tal-konvenut Falzon
fejn huwa jishaq li I-Ewwel Qorti mhux talli ghamlet gharbiel hazin tal-

provi, izda wkoll haddmet hazin il-ligi ghall-fatti kif interpretati minnha.

18. ll-konvenut jilmenta li I-Ewwel Qorti nagset milli tiehu qies tal-
konkluzjonijiet milhuga mill-espert mantur minnha fid-decizjoni taghha.
Huwa jishaq li skont I-Inginier Emmanuel Scerri, li nhatar mill-Ewwel Qorti
bhala perit gudizzjarju, il-hsara li garrab it-trakk mixtri mill-kumpanija
attri¢i nholgot minhabba taghbija zejda u mhux minhabba xi difett mistur.

Jghid ukoll li I-Inginier Scerri sab li I-kaxxa tat-trakk tgholliet minn 66

¢entimetru ghal 138 centimetru wara li nbniet, liema sejba, skont il-
konvenut, hija prova tat-tibdil li sar fit-trakk min-naha tal-kumpanija attrici
sabiex din tkun tista’ tghabbih b’aktar piz. Kemm hu hekk, fil-fehma tal-
konvenut, kienet din it-taghbija zejda li wasslet biex it-trakk garrab hsarat

kbar fix-xazi tieghu.

19. ll-konvenut jghid ukoll li I-Ewwel Qorti ma messhiex tat aktar
importanza lill-konkluzjonijiet milhuga mill-Inginier Mario Magri, li hejja
rapport ghall-kumpanija attri¢i. Huwa jsostni li I-fehmiet tal-Inginier Magri
gew imxejna mill-Inginier Emmanuel Scerri u mill-Inginier Frederick
Azzopardi. Jghid li dan tal-ahhar kien i¢certifika li t-trakk kien fqaghda
tajba ghax-xoghol wara li I-konvenut wettaq xi xoghlijiet fuqu u bidlu minn
trakk bi frigg ghal trakk bi krejn. Hekk ukoll, bil-kontra ta’ dak li sab I-
Inginier Magri u dak li allegat il-kumpanija attrici, il-konvenut jghid li I-
Inginier Scerri kkonkluda li t-trakk seta’ jitqgies bhala tal-ghamla Ford

Cargo, hekk kif hemm imnizzel fis-Certificate of Permanent Export tieghu.

20. Barra minn hekk, il-konvenut jilmenta li I-kumpanija attri¢i ma kinitx
siewja meta hija kkwotat mill-kontenut ta’ ittra li ntbaghtet mill-avukat
tieghu. Huwa jishaq li din l-ittra kienet intbaghtet fuq bazi ta’ minghajr
pregudizzju u li I-kumpanija attri¢i kienet ghamlet referenza ghaliha biex
tqarrag bl-Ewwel Qorti u taghti I-impressjoni li I-konvenut kien ammetta
ghal dak li hija kienet gieghda tallega fil-konfront tieghu. Jghid li kemm hu

hekk, din l-ittra spic¢at biex issemmiet mill-Ewwel Qorti fis-sentenza

taghha.

21. ll-konvenut issokta jghid li s-sentenza tal-Ewwel Qorti hija xi
mindaqqiet imzewqa b’konsiderazzjonijiet partiggjani li jaghtu vantagg lill-
kumpanija attri¢i. Huwa jsostni li hekk kif I-Ewwel Qorti ppretendiet li huwa
jgib prova tal-allegazzjoni tieghu li x-xazi tat-trakk tghawweg minhabba
uzu hazin tieghu mill-impjegati tal-kumpanija attri¢i, bl-istess mod hija
messha applikat dak it-test fuqg il-kumpanija attrici, li min-naha taghha
kellha I-piz li tipprova li d-difett fix-xazi kien diga jezisti fil-mument tal-
bejgh. Madankollu, skont il-konvenut, din I-Ewwel Qorti m’ghamlitux u
ghalhekk spi¢c¢at biex ippregudikat il-pozizzjoni tieghu ghaliex fl-ebda
waqt tal-kawza ma gie ppruvat li t-trakk kellu I-hsara fix-xazi qabel dan
gie mibjugh lill-kumpanija attri¢ci. Kemm hu hekk, huwa jghid li kull espert
involut fil-kkawza wasal ghall-konkluzjoni li t-trakk garrab hsara kbira fix-
xazi wara li sar il-bejgh minhabba li gie mghobbi zzejjed u i x-xazi kellu

jkun irdubblat biex ikun jiflah ghal ¢erta taghbija.

22. Fl-ahharnett, il-konvenut jishaq ukoll li I-Ewwel Qorti nagset milli
tgis l-obbligu tax-xerrej li fazzjoni redibitorja jaghti lura I-haga mixtrija
minnu skont I-Artikolu 1427 tal-Kodiéi Civili. Ifisser li zmien sew wara i
nghalqu I-provi quddiem |-Ewwel Qorti u I-kawza thalliet ghas-sentenza,
huwa gie mgharraf mill-pulizija li t-trakk inkwistjoni nsteraq minghand il-
kunsinnatarju li I-kumpanija attri¢ci kienet iddepozitat it-trakk ghandu.

Jghid li minhabba f’hekk I-azzjoni redibitorja ma tista’ qatt tipperfezzjona

ruhha ghaliex jekk il-bejgh tat-trakk jithassar, dan tal-ahhar ma jistax
jinghata lura lilu. Huwa jaghmel referenza ghall-Artikolu 1430(2) tal-
Kodié¢i Civili u jtenni li galadarba t-trakk spicca b’accident, it-telfa tieghu

ghandha tbatiha I-kumpanija attrici, bhala x-xerrejja.

23. Din il-Qorti tqis li l-elementi tal-azzjoni ta’ thassir ta’ bejgh
jikkonsistu fbejgh ta’ haga milquta b’difett li jkun: (i) gravi u serju; (ii)
mistur; u (iii) diga jezisti fil-waqt tal-bejgh. Biex jista’ jinghad li d-difett ikun
serju, irid jew ikun tali li, minhabba fih, il-haga mixtrija ma tibgax aktar
tajpa ghall-ghan li ghalih inxtrat (dan jissejjah difett gravi oggettiv), jew
inkella d-difett ikun tali li, kieku x-xerrej kien jaf bih, ma kienx ihallas ghall-
haga dagskemm fil-fatt ikun hallas biex jiksibha (dan jissejjah difett gravi
soggettiv) (ara Emanuel Fava v. Prof. John Mamo LL.D. noe et deciza
mill-Prim’Awla tal-Qorti Civili fit-3 ta’ Ottubru, 2003, Domenic Micallef et
v. Mizzi Brothers Limited moghtija mill-Prim’Awla tal-Qorti Civili fid-29
ta’ Settembru, 2011, Charles Gravina v. Adrian Muscat pro et noe
deciza mill-Prim’Awla tal-Qorti Civili fis-27 ta’ Gunju, 2013 u Avukat
Peter Grima v. Andrew Cremona pro et noe maqgtugha mill-Qorti tal-
Appell fid-29 ta’ Marzu, 2023). Ghall-ghanijiet tal-azzjoni redibitorja i
ntghazlet mill-kumpanija attri¢i, dak id-difett irid ikun wiehed
oggettivament serju (ara Helen Micallef v. Godfrey Debattista et

moghtija mill-Prim’Awla tal-Qorti Civili fis-27 ta’ Ottubru, 2005).

24. Kif jghid tajjeb il-konvenut appellant fir-rikors tal-appell tieghu, il-piz

tal-prova li d-difett tal-haga mibjugha kien jezisti qabel il-bejgh jaga’ fuq
ix-xerrej li jallega dak id-difett. Madankollu, ix-xerrej mhuwiex obbligat
jaghmel prova specifika tad-difett li kellu I-oggett minnu mixtri u huwa
bizzejjed min-naha tieghu li jipprova li -oggett ma kienx tajjeb ghall-uzu
tieghu. Naturalment, din il-prova trid tkun wahda li tikkonvingi lil min ikun
gieghed jiddeciedi. Id-difett m’hemmx ghalfejn ikun ta’ xi gravita estrema
imma hu bizzejjed Ii jkun wiehed serju fil-kuntest u |-perspettiva tal-kaz
(ara Neville Xuereb v. Michael Formosa Gauci dec¢iza mill-Prim’Awla
tal-Qorti Civili fit-22 ta’ Frar, 2006 u Avukat Dottor Anton Felice et v.
Aplan Limited maqgtugha mill-Qorti tal-Appell (Gurisdizzjoni Inferjuri) fit-

12 ta’ Jannar, 2005).

25. Dinil-Qorti tgis li I-konvenut appellant mhuwiex siewi meta jghid li
I-Ewwel Qorti ma haditx gies tal-konkluzjonijiet milhuga mill-Inginier
Emanuel Scerri, bhala |-espert gudizzjarju li tgabbad minnha. Huwa
minnu li I-Ewwel Qorti m’ghamlitx referenza ghall-konkluzjonijiet tieghu
fil-konsiderazzjonijiet taghha; madankollu huwa ferm ¢ar li I-Ewwel Qorti
zammet quddiem ghajnejha x’kienu I-fehmiet tal-espert manhtur minnha,
tant li hija semmiethom meta spjegat il-fatti tal-kawza fis-sentenza

taghha.

26. ll-konkluzjonijiet milhuga mill-espert gudizzjarju, Emanuel Scerri,

dwar il-hsarat li garrab it-trakk inkwistjoni kienu ¢ari:

I. il-krejn gdid u I-mekkanizmu li jahdem bil-hydraulic biex titla’ u tinzel
il-kaxxa tat-trakk, li gew installati fuq it-trakk min-naha tal-konvenut
appellant gabel sar il-bejgh, tpoggew qrib hafna ta’ xulxin, wara I-
kabina tat-trakk. Kemm hu hekk, il-qasma jew garsa li hemm fix-xazi

tat-trakk tinsab fl-istess zona ta’ wara I-kabina tat-trakk;

ii. gabel ma sar il-bejgh, it-trakk kif mibdul mill-konvenut appellant ma
ntizinx vojt sabiex jigi stabbilit il-kerb weight tieghu, jigifieri kemm huwa

I-piz li jiflah igorr it-trakk;

lii. meta sar it-tibdil fit-trakk min-naha tal-konvenut ma sarx studju ta’
kalkoli bazici biex I-axle weight ta’ quddiem ma tingabizx u I-GVW ta’
6250 kilo, li hemm imnizzel fil-log book tat-trakk, kellha tigi osservata;

u

iv. it-trakk tghawwed ghax gie mghobbi Zzzejjed u llum ma jistax jinstaq

ghax ix-xazi tieghu huwa mghawweg.

27. Tantkienu ¢ari dawn il-fehmet tal-espert udizzjarju, li wara li huwa
pprezenta r-rapport tieghu, ebda wahda mill-partijiet ma dehrilha li kellha
taghmillu xi mistogsijiet in eskussjoni jew li titlob il-hatra ta’ periti
addizzjonali. Wara kollox, kif jghid tajjeb il-konvenut appellant fir-rikors
tal-appell tieghu, l-inginiera kollha li taw il-fehmiet taghhom matul din il-

kawza lkoll gablu li x-xazi tat-trakk tghawweg ghaliex it-trakk gie mghobbi

zzejjed u x-xazi ma kienx irdubblat biex jiflah ghal ¢erta taghbija.

28. Madankollu, huwa evidenti fghajnejn din il-Qorti, li bil-kontra ta’ dak
li jishag I-konvenut appellant, il-kumpanija appellata ghabbiet it-trakk
izzejjed mhux bi ksuhat, b’rieda hazina jew bi traskuragni izda sewwasew
ghaliex meta |-konvenut wettaq it-tibdil fit-trakk biex jikkonvertieh minn
trakk bi frigg ghal trakk bi krejn, huwa: (i) ma hax hsieb li jaghmel studju
ta’ kalkoli bazic¢i biex l-axle weight ta’ quddiem ma tinqabizx; u (i) ma
sahhahx ix-xazi biex dan ikun jiflah ghall-krejn li §ie installat fuqu u ghall-
pizijiet li kapaci jerfa’ dan il-krejn. Minbarra dan, jidher ukoll li I-konvenut
gieghed il-mekkanizmu li jahdem bil-hydraulic biex titla’ u tinzel il-kaxxa
tat-trakk qrib wisq tal-krejn li huwa installa, liema fattur, skont I-espert
gudizzjarju, ukoll wassal biex ix-xazi tghawwe( fiz-zona ta’ wara |-kabina
tat-trakk. Kienu dawn il-fatturi kollha, meta meqjusa flimkien, li wasslu

biex ftit gimghat wara li sar il-bejgh saret il-hsara fix-xazi tat-trakk.

29. Minn dan kollu johrog bid-dieher li d-dghufija fix-xazi tat-trakk kienet
diga tezisti meta sehh il-bejgh, minhabba |-mod ta’ kif twettqu I-modifiki
fug it-trakk. Hekk ukoll, m’hemmx dubju li dan id-difett serju fix-xazi
nholoq minhabba n-nuqggas tal-konvenut appellant li jizgura li t-trakk ikun
fgaghda tajba ghax-xoghol wara li huwa wettaq it-tibdiliet fih. Huwa
minnu |i wara li saru t-tibdiliet, |-Inginier Frederick Azzopardi kien
spezzjona t-trakk inkwistjoni u hareg certifikat fejn qal li t-trakk kien

fkundizzjoni tajba ghax-xoghol; madankollu fix-xhieda tieghu quddiem I-

Ewwel Qorti huwa ammetta: (i) li meta jkollok xazi ta’ trakk antik, bhalma
huwa dak inkwistjoni, dan ghandu jigi rdubblat bhala prekawzjoni — haga
li ma saritx mill-konvenut; (ii) li x-xazi kien kollu mizbugh, u allura jekk dan
kellu xi difett, huwa ma setax jarah; u (iii) li I-ezami ta’ ghaxar minuti li
huwa wettaq fuq it-trakk jaf ma kienx bizzejjed biex jigi determinat jekk ix-
xazi tat-trakk kienx tassew jiflah ghall-piz li zdied fuqu minhabba I-krejn
ghaliex f'¢erti kazijiet, trakk jurik li ma jiflahx ghal ¢ertu piz wara li jaghmel

¢ertu zmien jintuza.

30. Issa jekk I-Inginier Frederick Azzopardi, li huwa espert fil-gasam,
sabha difficli biex jispezzjona t-trakk u jsiblu d-difett li kien mistur, mela
kemm kien aktar u aktar difficli ghad-direttur tal-kumpanija appellata,
Suzanne Zammit, li zgur mhijiex esperta, li tiskopri dan id-difett gabel xtrat
it-trakk? Dan mhux kaz fejn il-kumpanija attri¢i kienet traskurata jew
setghet, bi ftit ghaqal, tintebah wahedha li t-trakk kellu difett gabel xtratu.
Kemm hu hekk, id-difett fit-trakk beda jidher biss wara li dan beda jigi

wzat mill-kumpanija attrici.

31. Fugkollox, I-Artikolu 1425 tal-Kodici Civili huwa ¢ar u inekwivoku
fis-sens li I-kriterju determinanti biex il-bejjiegh ma jwedibx ghad-difetti li
jidhru huwa jekk ix-xerrej setax isir jaf bid-difett wahdu. Tassew,
ghalkemm ix-xerrej irid juza I-ghaqal ta’ bniedem ordinarju meta jixtri
oggett u ghandu jiftah ghajnejh ghal sinjali ¢ari ta’ difetti, mhuwiex

mistenni minnu li jezamina fid-dettall dak l-istess oggett jekk kemme-il

darba huwa ma jkunx bniedem tekniku jew tas-sengha (ara Emmanuele
Florian v. Rosario Desira deéiza mill-Qorti tal-Appell fid-9 ta’ Gunju,
1969, Josephine Mallia v. Emanuel Abela et moghtija mill-Qorti tal-
Appell fl-1 ta’ Gunju, 2007, Boguljub Sanjic et v. Scolastica Cachia
maqtugha mill-Qorti tal-Appell fit-28 ta’ Marzu, 2014 u Ronnie Camilleri
et v. Belleview Supermarkets Company Limited dec¢iza mill-Qorti tal-

Appell fil-31 ta’ Mejju, 2013).

32. Hekk ukoll, huwa d-dmir tal-bejjiegh li jara li jbiegh I-oggett fi stat
tajjeb. Huwa ghandu jagixxi b’rieda tajpa u mhux jaghlaq halqu dwar id-
difetti li jkun hemm fl-oggett mibjugh. Darba li gie stabbilit |i d-difett fit-
trakk kien wiehed serju u kien jezisti imma mohbi fil-mument tal-akkwist,
isegwi li I-Ewwel Qorti kienet siewja meta hija laqghet it-talbiet tal-
kumpanija attri¢i biex jithassar il-bejgh tat-trakk u sabiex hija tithallas id-

danni.

33. Dinil-Qorti ma tarax Ii hija jehtigilha tqis I-ilment tal-konvenut dwar
dak li kkonkluda l-espert gudizzjarju fir-rigward tal-allegazzjoni mressga
mill-kumpanija attri¢i li jezistu diskrepanzi bejn it-trakk u d-deskrizzjoni
tieghu li hemm fil-log book tieghu. Wara kollox, din ma kinitx ir-raguni li
wasslet lill-Ewwel Qorti biex thassar il-bejgh tat-trakk. Kemm hu hekk, I-
Ewwel Qorti sabet li ma kien hemm |-ebda irregolarita serja bejn dak li

jiddeskrivi I-log book u t-trakk innifsu, li sehhet b’xi tort tal-konvenut.

34. Hekk ukoll, din il-Qorti ma thossx li hija ghandha tistharreg fit-tul I-
iiment tal-konvenut dwar affidavit ta’ Suzanne Zammit fejn ikkwotat mill-
kontenut ta’ ittra li ntbaghtet mill-avukat tieghu fug bazi ta’ minghajr
pregudizzju. Ghalkemm din I-ittra ssemmiet mill-Ewwel Qorti fis-sentenza
taghha fil-parti fejn hija fissret fi kliemha I-fatti li wasslu ghal din il-kawza,
minn gari tal-istess sentenza ma jidhirx li I-kontenut ta’ din I-ittra kellu xi
sehem, la zghir u lanqas kbir, fil-kunsiderazzjonijiet maghmula u I-
konkluzjonijiet milhuga mill-Ewwel Qorti. Ghalhekk, I-ilment tal-konvenut
fir-rigward ta’ din l-ittra ma jinftehimx. Terga’ u tghid, I-ittra i dwarha I-
konvenut isawwar dan l-ilment tieghu ma gietx imressqa fl-atti mill-partijiet
u b’hekk din il-Qorti mhijiex fgaghda i tikkummenta dwar jekk din

intbaghtitx fug bazi ta’ minghajr pregudizzju jew le.

35. Fl-ahhar nett, jifdal li jitgies I-ilment tal-konvenut li t-thassir tal-bejgh
tat-trakk ma jistax isenh minhabba Ii t-trakk insteraq minghand il-
kunsinnatarju li I-kumpanija attri¢i ddepozitat it-trakk ghandu, u b’hekk

dan ma jistax jigi ritornat lilu.

36. L-Artikolu 1427 tal-Kodiéi Civili jghid ¢ar x'inhuma r-rimedji tax-
xerrej meta l-oggett mixtri minnu jkollu difett mohbi. Jista’ jaghtih lura u
jitlob ir-radd lura tal-prezz tieghu, jew inkella jzommu u jitlob lura bi¢c¢a
mill-prezz li jigi stabbilit mill-Qorti. F'dan il-kaz, ghalkemm il-kumpanija
attrici talbet lill-konvenut biex jiehu t-trakk lura u jroddilha lura I-flus li hija

kienet lahget hallset ghalih, dan baga’ ma resaqx ghat-thassir tal-bejgh u

b’hekk, b’cedola ta’ depozitu tas-27 ta’ Novembru, 2008, il-kumpanija
attrici ddepozitat t-trakk taht l-awtorita tal-Qorti billi hallietu mal-

kunsinnatarju David Pace.

37. Fil-fehma tal-Qorti, il-konvenut ma jistax jingeda bin-nugqgasijiet
tieghu biex jippregudika d-drittijiet moghtija bil-ligi lill-kumpanija attrici fil-
vesti taghha bhala xerrejja. Galadarba kienet I-ghazla hielsa tal-konvenut
li ma jaccettax it-trakk lura meta rrizulta li dan kien tassew milqut minn
difett mistur li mhuwiex ta’ natura ordinarja, allura issa huwa jkollu jbati I-
konsegwenzi (ara Avukat Peter Grima v. Andrew Cremona pro et noe
moghtija mill-Qorti tal-Appell fid-29 ta’ Marzu, 2023). Min-naha taghha, il-
kumpanija attrici ghamlet dak kollu li huwa mistenni minnha skont il-ligi,
u ghalhekk is-serga tat-trakk minghand il-kunsinnatarju mhijiex ta’ xkiel
biex il-bejgh tat-trakk jithassar. Wara kollox, il-kumpanija attri¢i ma tahti
xejn ghal din is-serga. F’kull kaz, il-konvenut jibgaghlu ¢-¢ans li jinforza
d-drittijiet tieghu billi jmexxi kontra kull min jista’ jkun responsabbli ghat-

telfien tat-trakk inkwistjoni.

38. Ghalhekk, fid-dawl ta’ dan kollu, l-aggravju tal-konvenut gieghed

jigi michud.

Decizjoni

Ghaldagstant ghar-ragunijiet fug imsemmija, din il-Qorti gieghda tichad I-

appell tal-konvenut Julian Falzon.

L-ispejjez tal-kawza, kemm dawk tal-ewwel grad u kif ukoll dawk marbuta

ma’ dan l-appell ghandhom jithallsu kollha mill-konvenut Julian Falzon.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
da

